MINUTI


KAMRA TAD‑DEPUTATI

L‑ERBATAX‑IL PARLAMENT

KUMITAT PERMANENTI GĦALL‑ISTANDARDS FIL‑ĦAJJA PUBBLIKA


LAQGĦA NRU 5

L-Erbgħa, 28 ta’ Ġunju 2023

Il‑Kumitat Permanenti għall‑Istandards fil‑Ħajja Pubblika ltaqa’ fil‑Kamra tal‑Kumitati  fil‑binja tal‑Parlament, il‑Belt Valletta, fit‑3.21 p.m.

L‑Ispeaker, l‑Onor. Anġlu Farrugia, ippreseda.


PREŻENTI

Il‑Ministru għall‑Ġustizzja, l‑Onor. Jonathan Attard, is‑Segretarju Parlamentari għad‑Djalogu Soċjali, l‑Onor. Andy Ellul, l‑Onor. Ryan Callus u l‑Onor. Mark Anthony Sammut.


MINUTI

Il‑Minuti tal‑laqgħa nru 4 tal‑15 ta’ Mejju 2023 kienu approvati.


DOKUMENTI

Għal fini ta’ rekords l‑Ispeaker informa lill‑Kumitat illi huwa kien għadda lill‑Membri is‑segwenti dokumenti:

Dok. 5 	Ittra datata 15 ta’ Ġunju 2023 mibgħuta mill-Kummissarju għall-Istandards fil-Ħajja Pubblika lill-Ispeaker tal-Kamra tad-Deputati dwar reviżjoni tad-deċiżjoni li kien ħa l-Kumitat matul il-leġiżlatura preċedenti fit-3 ta’ April 2019 fir-rigward tar-restrizzjoni fuq il-pubblikazzjoni tad-deċiżjonijiet tal-Kummissarju meta dan jidhirllu li m’għandux jinvestiga lment.

Dok. 6	Ittra datata 28 ta’ Ġunju 2023 mibgħuta mill-Uffiċċju tal-Kummissarju għall-Istandards fil-Ħajja Pubblika lill-Ispeaker tal-Kamra tad-Deputati li tirreferi għar-rapport li għandu jinħareġ mill-OECD dwar reviżjoni tas-sistema tal-ġbir tad-dikjarazzjonijiet tal-assi tal-Membri Parlamentari u Ministri.



RAPPORT DWAR INVESTIGAZZJONI MILL‑KUMMISSARJU GĦALL‑ISTANDARDS FIL‑ĦAJJA PUBBLIKA (KAŻ K/041) – Kont. 

Il‑Kumitat irriżuma l‑konsiderazzjoni tiegħu tar‑rapport tal‑Kummissarju għall‑Istandards fil‑Ħajja Pubblika dwar il‑każ K/041 mil‑laqgħa 4 tal-15 ta’ Mejju 2023.  

Peress illi fl-aħħar laqgħa, meta l-Kumitat ivvota dwar l-adozzjoni tar-rapport dwar il-każ K/041, kien hemm parita’ ta’ voti favur u voti kontra, skont l-Artikolu 26 tal-Att dwar Standards fil-Ħajja Pubblika l-Ispeaker eżerċita d-dritt tiegħu għal vot deċiżiv.  Huwa qara l‑motivazzjoni tal‑vot tiegħu fejn spjega r‑raġunijiet għaliex huwa kien qiegħed jivvota kontra l‑addozzjoni tar‑rapport dwar il-każ K/041. 


Fl‑3.45 p.m. il‑Kumitat ġie aġġornat għal data li kellha tiġi komunikata aktar ’il quddiem.

